
Privatni i porodični život LGBTI osoba 

Bosna i Hercegovina napravila je vidljiv napredak na polju osiguravanja jednakosti lezbejki, gej 
muškaraca, biseksualnih, transrodnih i interspolnih (LGBTI) osoba. Postdejtonski razvoj donio je 
sa sobom zakonodavne promjene kojima je zabranjena diskriminacija, te uvedena regulacija 
krivičnih djela počinjenih iz mržnje motivisanih i seksualnom orijentacijom i rodnim identitetom. U 
2015. i 2016. godini došlo je do pozitivnih promjena na svim nivoima vlasti u BiH, Vijeće ministara 
BiH usvojilo je Akcioni plan za sprečavanje diskriminacije u BiH, a entitetske vlade godišnje 
operativne planove za provedbu Gender akcionog plana koji sadrže konkretne mjere i aktivnosti 
za unapređenje ljudskih prava LGBTI osoba. Pravosuđe i policija također su poduzeli značajne 
korake u ovom pogledu. Međutim, nejednakost LGBTI osoba u bh. društvu i dalje je sveprisutna 
i nastavlja biti veliki problem. Iako međunarodni standardi u ovoj oblasti postaju sve jasniji, životne 
zajednice istospolnih parova u BiH nisu prepoznate ni na koji način. Evropski sud za ljudska prava 
u različitim slučajevima odlučivao je o ovom pitanju, a 21. jula 2015. godine u slučaju Olliari protiv 
Italije, Sud je potvrdio da je Italija prekršila Europsku konvenciju o ljudskim pravima i osnovnim 
slobodama neregulisanjem životnih zajednica parova istog spola. Ova odluka postala je 
precedent za buduće slučajeve protiv zemalja koje još uvijek ne poštuju pravo na porodični život 
parova istog spola. 
Da li Bosna i Hercegovina treba čekati sličnu odluku Europskog suda za ljudska prava ili je došlo 
vrijeme za usvajanje zakona o životnim zajednicama parova istog spola? 
 
Pozdravni govori 
Massimo Mina, šef Sekcije operacija za socijalni razvoj, civilno društvo i prekograničnu saradnju 
(Delegacija EU u BiH) 
 
Prezentacije 
Zašto države trebaju regulisati istospolna partnerstva?  
Goran Selanec, zamjenik Pravobraniteljice za ravnopravnost spolova Republike Hrvatske 
Zakoni o životnim zajednicama parova istog spola u Bosni i Hercegovini 
Vladana Vasić, Sarajevski otvoreni centar 
 
Diskusija i završne riječi 
Moderator: Saša Gavrić, Sarajevski otvoreni centar 


